
Kiswahili

Karatasi ya 3

Fasihi

Machi 2026

Muda: Saa 2 ½

TATHMINI YA PAMOJA YA BURAMU

CHETI CHA KUHITIMU ELIMU YA SEKONDARI KENYA (KCSE)

MAAGIZO

(a) Karatasi hii ina sehemu Tano

(b) Swali la kwanza ni la lazima.

(c) Chagua maswali mengine matatu kutoka sehemu nyingine zilizosalia yaani: Riwaya, , Tamthilia, Hadithi Fupi na Fasihi Simulizi.

(d) Majibu yote yaandikwe kwa lugha ya Kiswahili

(e) Kila swali lina alama 20.

KWA MATUMIZI YA MTAHINI PEKEE

	SWALI
	UPEO
	TUZO

	1
	20
	

	
	20
	

	
	20
	

	
	20
	

	JUMLA
	80
	


SEHEMU YA USHAIRI.

LAZIMA

Soma shairi lifuatalo kisha ujibu maswali.

Alikwambia wako mama, kajifanya hupuliki,

Kakuosa kila jema, ukawa ng’oo! Hutaki,

Sasa yamekusakama, popote hapashikiki,

Uliyataka mwenyewe!

Babayo lipokuonya, ukamwona ana chuki,
Mambo ukayaboronganya, kujifanya hushindiki,

Sasa yamekunganya, kwa yeyote hupendeki,

Uliyataka mwenyewe!

Mazuri uliodhania, yamekuletea dhiki,

Mishikeli mia mia, kwako ona haitoki

Mwanzo ungekumbuka, ngekuwa huaziriki,
Uliyataka mwenyewe!

Dunia nayo hadaa, kwa fukara na maliki,

Ulimwengu ni shujaa, hilo kama hukumbuki, 

Ya nini kuyashangaa? Elewa hayafutiki,

Uliyataka mwenyewe!

Mwenyewe umelichimba, la kukuzika handaki,

Ulidhania simba, hutishiki na fataki,

Machungu yamekukumba, hata neno hutamki,

Uliyataka mwenyewe!

Kwa mno ulijivuna, kwa mambo ukadiriki,

Na tena ukajiona, kwambawe mstahiki,

Ndugu umepatikana, mikanganyo huepuki,

Uliyataka mwenyewe!

Majuto ni mjukuu, huja kinyume rafiki,

Ungejua mwisho huu, ungetenda yalo haki,

Uko na roho juu, popote hapatuweki,
Uliyaka mwenyewe!

a)  Eleza ujumbe unaojitokeza katika shairi hili.  (alama 5)

b)  Bainisha vipengele vitatu vya kimtindo katika shairi hili.  (alama 3)

c)  Eleza bahari ya shairi hili.  (alama 2)

d)  Bainisha ana mbili za urudiaji katika ubeti wa tano (alama 2)

e)  Fafanua umbo la shairi hili.  (alama 4)

f)  Eleza toni ya shairi hili.  (alama 2)

g) Andika ubeti wa saba kwa lugha ya nathari.  (alama 2)

SEHEMU B:  RIWAYA

C. MOMANYI: NGUU ZA JADI

JIBU SWALI LA 2 AU 3

2.  “Mama yetu!! Mama yetu”…. Alikisogelea kipaza sauti.  Sauti yake ilikuwa hafifu lakini aliweza kusikika.”

a)  Eleza muktadha wa dondoo hili.  (alama 4)

b)  Bainisha sifa mbili za anayetoa sauti.  (alama 2)

c)  Fafanua mbinu mbili za kimtindo katika dondoo hili.  (alama 4)

d)  Jadili umuhimu wa mhusika anayetoa sauti katika kuijenga riwaya ya Nguu za Jadi. (alama 10)

3.a) Changanua mtindo katika dondoo hili (alama 5)

“Umejuaje? Una ithibiti au ni uzushi tu?” Mwanamume mwingine aliyekuwa na sauti nene kama radi aliuliza.  “Hatuwezi kumwona bwana Chifu?  Lazima anaelewa mambo haya” ajuza mmoja aliyekaa mbali na wao aliuliza “Wapi! Kwanza huyo ndiye mnafiki mkubwa.

b)“Nchi ya Matuo inahitaji ujenzi mpya.  Thibitisha kwa kurejelea hotuba ya Lonare.  (alama 15)


SEHEMU C:  TAMTHILIA

T.M AREGE: BEMBEA YA MAISHA

JIBU SWALI LA 4 AU 5.

4.a)  “Aliyesema mwanao ndiye mwokozi wako siku za shida hakukosea.”

ii)  Eleza muktadha wa dondoo hili.  (alama 4)

iii) Bainisha sifa mbili za msemaji wa maneno haya (alama 2)

iv) Thibitisha ukweli wa dondoo hili kwa kurejelea tamthilia hii.  (alama 4)

b)  Fafanua jinsi maudhui ya uwajibikaji katika ndoa yalivyoshughulikiwa katika tamthlia hii.  

     (alama 10)

5. Eleza namna mwandishi alivyofaulu kutumia mbinu zifuatazo katika tamthilia ya Bembea ya    maisha,

i)  Kinaya


(alama 10)

ii) Mbinurejeshi

(alama 10)

SEHEMU D: HADITHI FUPI 

D.W. LUTOMIA NA MUTHAMA (Wah) Mapambazuko ya Machweo na Hadithi nyingine

Jibu swali la 6 au 7.

6. Winnie N. Ongeche:  Sabina
Baradhuli mkubwa wee… utanitambua! Uvundo ulitoka mwanamke huyu.  Alibaki pale amejishika kiuno.

a) Eleza muktadha wa dondoo hili.  (alama 4)

b)   Bainisha toni katika dondoo hili.  (alama 2)

c)  Fafanua mbinu mbili za kimtindo katika dondoo hili.  (alama 4)

d)  Eleza matatizo yanayomkumba mtoto wa kike kwa kurejelea hadithi ya Sabina.  (alama 10)

7. Mzamane Nhlapo:  Nipe nafasi.
“Huyu mwanamke anasoma Bibilia kweli? Atajifunza lini kutuheshimu?”
a) Eleza muktadha wa dondoo hili.  (alama 4)

b) Fafanua umuhimu wa anayerejelewa katika dondoo hili.  (alama 6)

c) Eleza jinsi wanawake wanavyokabiliana na changamoto zinazowakumba katika hadithi hii.  

  (alama 10)

8. SEHEMU E:  FASIHI SIMULIZI.

Soma ufungo ufuatao kisha ujibu maswali.
Ewe mpwa wangu,

Kwetu hakuna mwoga,usiwe kama msichana,
Uoga ukikufika, huenda ni wa akina mamayo.

Fahali tulichinja ili uwe mwanamume

Iwapo utatingiza kichwa

Uhamie kwa wasiokatwa

Waume wa mbari yetu

Si waoga wa kisu

Wao hukatwa kuanzia macheo hadi machweo.

Simama jicho liwe juu

Ngariba alilala jikoni

Visu ametia makali

Kabiliana na kisu

Wengi wasema ni kikali

Mbuzi utampata

Na hata shamba la mahindi

Usiende kwa wasiotahiri
a)i) Thibitsha kuwa huu ni wimbo wa tohara.  (alama 2)

ii) Bainisha shughuli mbili za kiuchumi katika utungo huu (alama 2)

iii)  Eleza vipengele vitatu vya kimtindo katika utungo huu.  (alama 3)

b) Fafanua umuhimu wa aina hii ya wimbo katika jamii (alama 8)

c)  Eleza jinsi jamii inavyoweza kudumisha utungo huu ili usififie (alama 7)

